Skjal J í lm nr 12


Fra: Hjørdis Gaard vmr.fo] 
Sendt: 8. desember 2005 13.30
Til: Kristina Samuelsen
Cc: Arne Poulsen
Emne: SV: Løgtingsins Vinnunevnd, att.: Henrik Old, formaður
Tú hevði skund tá eg ringdi aftur til tín so tí sendi eg tær mínar viðmerkingar skrivtliga, eisini soleiðis at tær eru greiðari.

Viðmerking til áseting um at seta upp ein sendara á Sornfelli

Ì telefonsamrøðu í morgun segði tú at Vinnunevndin ætlar at fáa innsett at landsstýrismaðurin fær heimild til at seta upp ein FM-sendara á Sornfelli, tvs. at Løgtingið tekur støðu til sendara-positión, og at ásetingin skal bert tulkast sum ein heimild og ikki sum eitt krav at sendari skal setast upp á Sornfelli. Skilti at endamálið við at tú ringdi til mín varð at greiða mær frá at broytingin hjá Vinnunevndini hesum viðvíkjandi bert skal tulkast sum ein heimild.

Mín viðmerking til hetta er m.a., at er hendan ásetingin at skilja sum ein binding at FM-sendari skal setast upp á Sornfelli er neyðugt at atlit verður tikið fyri Frekvensætlanini fyri Føroyar, og at ein slík binding kann fáa  víðar avleiðingar fyri frekvensætlanini tí at ætlanin tá er bundin og má leggjast til rættis á nýggjum við støði í hesum. 

Ein avleiðing kann verða at frekvenslovyi má afturtakast frá øðrum parti. Tá tað ræður um Sornfelli hevur Rás 2 sendiloyvi og sendara á Norður-eystursíðuni á Sornfelli. Tá tað ræður um frekvensætlanina er m.a. neyðugt at ætlanin er samskipað soleiðis at minst møguligt órógv er eisini tá tað ræður um samskifti hjá flogferðsluni o.ø. 

Tú greiddi frá í tlf. at ætlanin varð at greiða frá í viðmerkingunum at landsstýrismaðurin fær heimild til at seta upp sendara á Sornfelli fyri m.a. at dekka Vestmannasund betur og at bert Vestmannasund fór at verða nevnt sum øki ætlanin er at dekka betur við positiónini á Sornfelli. Til hetta er at viðmerkja at FM-sendari er á Válinum í Vestmanna, sum røkkur pørtum av Vestmannasund, harumfram er eisini sendari á Presttanga Í Miðvági, sum dekkar sunnara endan á Vestmannasundi. Møguliga er talan um samanbland millum VHF og FM við tað at VHF dekningurin í økjum í Vestmannasundi ikki er góður vísandi til VHF-dekningskort: http://www.fse.fo/kringvarp/VHF.html.

Samanumtikið er neyðugt at hædd verður tikin fyri frekvensætlanini fyri Føroyar og heruppi fyri teimum frekvensloyvum sum eru latin. Ístaðin fyri at taka støðu til positiónir eigur støða heldur at verða tikin til hvørji øki ein ynskir at dekka betur, síðani kann ætlan gerast fyri sjálvum positiónunum har atlit verður tikið fyri frekvensætlanini, verandi hús og mastrum v.m.

V/HG



Fra: Kristina Samuelsen logting.fo] 
Sendt: 8. december 2005 13:18
Til: Hjørdis Gaard
Emne: SV: Løgtingsins Vinnunevnd, att.: Henrik Old, formaður
Hey Hjørdis
 

Tað hevur tú rætt í, eg havi málborið meg skeivt. Eg hugsaði ikki um hetta tilfarið. Nevndin hevur brúkt tað mesta av tíðini og innkallingunum upp á MB, tað varð tað sum eg hevði í tonkunum. Annars havi eg borið tínar viðmerkingar víðari, men eg rokni ikki við at tað broytir prinsipiellu støðuna hjá nevndini til Sornfelli. Tað stendur tó eitt sundur meira í viðmerkingunum.
 

Heilsan Kristina


Fra: Hjørdis Gaard vmr.fo] 
Sendt: 8. desember 2005 09.48
Til: Kristina Samuelsen
Emne: VS: Løgtingsins Vinnunevnd, att.: Henrik Old, formaður
Hey Kristina,

Annars sum viðmerking til at tú segði í telefonsamrøðu í morgun at mesta av tilfarinum frá FSE er um MB, skal her verða sagt frá at tilfarið frá FSE snýr seg um FM.

Vinarliga

Hjørdis Gaard



Fra: Jógvan Thomsen FSE.FO] 
Sendt: 23. november 2005 16:25
Til: kris@logting.fo
Cc: Eydna Midjord Mikkelsen; Sigurð Ó. Vang; Jóan Petur Petersen; Arne Poulsen; Hjørdis Gaard
Emne: Løgtingsins Vinnunevnd, att.: Henrik Old, formaður
Vinnunevnd Løgtingsins 
att.: Henrik Old, formaður


17. november 2005 var Fjarskiftiseftirlitið (FSE) á fundi við Løgtingsins Vinnunevnd. Ein spurningur hjá nevndini snúi seg um sendarar, sum Føroya Tele hevði á goymlsu, men ikki fekk loyvi frá FSE at seta upp. Hjáheft er nærri útgreinandi svarð viðvíkjandi hesum spurningi, ein frágreiðing viðvíkjandi betri dekningi av Sundalagnum og frágreiðingin ”Skipan av útvarpsfrekvensum á FM-bandinum” (frekvensætlan fyri FM økið) frá 2002.
Til kunnleika fyri Vinnunevndina. 
Av misgávum var orðið tídd (í staðin fyri orðið frekvensur) nýtt í tekstinum í skjølum, sum vóru send áður í dag og biður Fjarskiftiseftirlitið um orsaka fyri mistakið, sum helst kemur av, at fjarskiftislógin § 15 a nýtir bæði hugtøkini. Tí verða skjølini endursend í betraðum standi.

Fjarskiftislógin § 15 a er soljóðandi  : 

åØå§ 15 a. Fjarskiftiseftirlitið ásetir nærri reglur um prógv, ið eru ein fyritreyt fyri nýtslu av ávísum frekvensum (tíddum) sambært § 15 b. Reglurnar kunnu umfata próvtøkuásetingar, gildi vm. 
Vinarliga heilsan. 

Vegna Fjarskiftiseftirlitið, 

Jógvan Thomsen, stjóri 

<<svar_til_vn.doc>> <<Sundalag01.doc>> <<ætlan2002.pdf>> 
